
«Leku gutxitan bezalako baldintzak ditugu
Tolosaldean euskara hegemonikoa izateko»
Lehiberrin aurkeztu zuten Tolosaldeko Lan Munduko Euskara
Mahaia, arrakastaz; lan munduko pertsonen inplikazioa
nahitaezkoa da euskara nagusitasunezko hizkuntza izan dadin 4

Esne ekoizleen
argazki beltza
irauli beharrean 
Zailtasunak zailtasun aurrera egiteko bide ezberdinak aukeratu dituzte eskualdeko
esne ekoizleek; azken urteetan ukuilu asko desagertu dira, eta ez da berririk
irekitzen. Administrazioak, supermerkatuak eta kontsumitzaileak dira giltza 2-3

Eskualdeko gazteen artean badira esne behietatik bizitzeko hautua egin dutenak. I. GARCIA LANDA

Telletxea albizturtarrarekin jokatuko du Ugaldek, finala. ATARIA

Antton Pebeten
oroimenezkoa 
iritsi da finaletara 
IV. Antton Pebeten Oroimenezko Txapelketako 
kadete, jubenil eta nagusien mailako pilota partidak
larunbatean jokatuko dira, Beharzana pilotalekuan 7

TOLOSAKO
BIDEBIETA
AUZOAN IREKI
BERRI DUTEN
APARKALEKUAN
113 AUTO
SARTZEN DIRA 6

UDALAK BIHARKO
MANIFESTAZIORA
EZ DEITU IZANA
SALATU DU 
EH BILDUK

Amasa-Villabonako koalizioak
egin du salaketa, Aiztondoko
mobilizazio isila dela-eta 5

Irurako webgunea dela
eta, EAJ eta EH Bilduren
artean ika-mika sortu da
Webgunea berritzeko enpresa kontratatzerakoan diru
publikoa «bidegabe» erabiltzea egotzi dio koalizioak 5



Tolosaldeko esnegintzaren 
txuri eta belztasunak

Zailtasunen aurrean, aurrera darraite eskualdeko ukuiluek. Azken
urteotako beherakadaren ostean, egonkortu egin da kopurua

JOSU OZAITA

Esne kontuetaz informatzean,
ia beti txarrerako izan ohi da;
egoera beltzaren argazkia egi-

teko. Beti ezkortasun eta krisi ikus-
pegitik hitz egin ohi den gai honeta-
ra hurbildu da TOLOSALDEAKO ATARIA,
oraingoan, behi-esne kuoten legea
atera denetik distantzia hartuta.

30 ur tez indarrean egon den
esne-kuoten muga kentzeak, ekoiz-
leen arteko joko arauak aldatu ditu:
jada, nahi adina litro atera ahalko
dute ukuiluek. Baina nola eragin die
erabaki honek bertako baserriei?
Ander Trigos Foru Aldundiko Tolosal-
deako nekazaritza bulegoko ardura-
dunaren iritziz, sektore hau globali-
zazioaren barne-barnean aurkitzen
da eta ukuilu handiak dituztenen-
tzat positiboa izan daiteke, baina ez
horrenbeste, behi gutxi dituztenen-
tzat. Zentzu honetan, Erresuma
Batua, Irlanda eta Danimarkako
esne ekoizleak aterako dira garaile.
«Euskal Herrian ez dago panorama
bikaina, Gipuzkoa adibidez aldapa-
tsua delako, lur hoberenak indus-
tria edota hirigintzarako erabili dire-
lako».  Baina Europako
konpetentziaz gain, beste herrieta-
ko esnegintza sektoreko industriak
izan behar dira kontuan, hala nola,
Estatu Batuak. «Hona Europatik

datoz arauak, eta hauek, munduko
zorrotzenak dira, faktore asko iza-
ten dituztelako kontuan: animalien
ongizatea, naturarekin harreman-
dutakoak (simaurren kudeaketa
adibidez),  osasungintzako
arauak…», nabarmendu du Trigo-
sek. Eta ez da erreza izaten hemen-
go eskumenetatik at dauden arau
hauekin lan egitea. Eskuak lotuta
dituzte, prezioaren gatibu, eta edo-
zein gorabeherak zuzenki eragiten
die beren egunerokotasunari eta
etorkizunari. Esnegintza kapitalis-
moaren ikuspegitik tratatua da.
Izan ere, gehienei Kaikuk jartzen
dizkie prezioak, baina honek mun-
duko merkatuaren arabera joka-
tzen du horretan. Eta honenbestez,
gastuak gutxitze ikuspegitik jokatu
behar dute esne biltzaileek, eta pre-
zioen gorabeherek, baserritarren
ongizatean eragiten du nabarmen-
ki. «Garraioak ekiditeko, Iparlati
industria handiak interesatzen zaiz-
kio, behi asko dituzten ukuiluak.
Hala, baserri asko eta esne gutxi
jaso baino, nahiago du baserri gutxi
eta esne asko bildu» mahai gainera-
tu du Trigosek.

Baina nolako errealitatea 

daukagu?

Hiru multzo edo estrategia daudela
esan daiteke. Batzuk, pentsuarenAzken urteetan ukuilu asko itxi dira, eta berririk ez da irekitzen. JOSU OZAITA

Garmendiak familiako baserrian jarraitzen du lanean. J. OZAITA

Jon Garmendia • Irabi baserria (Baliarrain)  

«Supermerkatuek ere apustu egin
beharko lukete bertako baserriengatik»
Kuoten libratzetik denbora igaro-

ta, nola dago esnegintzako pano-

rama?

Ez da aldaketa handirik sumatu. Ba-
tzuentzat aukera izan daiteke, baina
Gipuzkoan dugun eremu aldapa-
tsuagatik, beste herri batzuentzako
aproposagoa izango dela lege hau
iruditzen zait. Guk, nahita ere, ezin-
go genuke behi gehiago jarri.
Arto berdea ere lantzen duzu. Zer

eragin du honek?

Etxeko jan gehiago erabiltzea lortu
dugu, eta honen bidez, guk gehiago
kontrolatzea prozesua. Gainera, es-
nearen kalitatean eragina ere badu.
Hala ere, nahiz eta ekonomikoki
eragina baduen, gastuak badaude:
makinen alokairua, eskulan gehia-
goren beharra… 

Zer egin dezake Tolosaldeko he-

rritar batek zuen ekina laguntze-

ko? Zein produktu erosi beharko

luke?

Kaikuko bazkide izanik eta esnea
bertan saltzen dugularik, bertako
produktuak kontsumitzeak eragiten
digu. Nik, Kaikuko produktuak edo-
ta abeltzain txikiek eraldaturiko pro-
duktuak kontsumitzea gonbidatuko
nuke jendea. Inguruko baserrietan
honek eragiten du azken finean.
Nekazaritzan, otarren aukera, ani-

moa jaso eta baserritarren ekono-

mia hobetzeko bide izan da. Zer-

bait egin al daiteke esnegintzan?

Esnegintzan makinen bidez salmen-
ta zuzenaren saiakera egin zen.
Leku batzuetan funtzionatu du, bai-
na besteetan ez. Nik gustura saldu-

ko nuke makinan, ziurtaturik izango
banu eguneroko kantitate finko bat.
Baina honetarako, herritarren kon-
tzientziazioa eta konpromisoa ezin-
bestekoa da.
Munduko merkatuaren araberako

sektorea dela dirudi esnegin-

tzak…

Bai, bai… eta hala da. Nahiko harra-
patuta gaude. Industriak ezartzen
digu prezioa, baina honi ere, merka-
tuak eragiten dio, konpetentziak.
Esan beharra daukagu, Kaiku eta
Iparlatekin nahiko baldintza onak
ditugula beste lurraldeetako esne
produktoreekin alderatuta. Baina,
hemen ere, garai hobeak bizi izan di-
tugu.
Eta nola ikusten duzu esnegintza-

ren etorkizuna?



dependentzia, eta honenbestez,
prezioekiko loturatik ihesi, modu
autonomo batean behien elika-
gaiak lantzen hasi dira. Gaur egun,
askok arto berdea lantzen dute
behiak elikatzeko. Honela, behien
elikadura beraiek kontrolatu eta
pentsuaren dependentziatik aska-
tzen dira neurri  batean. Beste
batzuk, behi kopurua handitzera
egin dute apustu, eta gaizki ez diho-
akiela dirudi, baina langileak kon-
tratatu eta inbertsio handiak egin
behar izan dituzte. Eta azkenik,
badira ekintzailetasun izpiritu bate-
kin, produktuaren eraldaketa
beraiek burutu eta komertzio katea
beraiek kontrolatzera igaro direnak,
buruko min batzuk ekidin, baina
berriak hartu dituztenak.

Eta nolako etorkizuna dator?

Gaur egun esnegintzan dabiltzan
guztiak, familiako profesioaren
jarraipenaren ondorioz ari dira.
«Hemen ez da inor berririk sartzen.
Fraisoron ikastaroa egin eta inor ez
da behiekin hasten» adierazi du Tri-
gosek. Zaila edo ezinezkoa baita,
lurrak erosi, inbertsioak egin eta
mundu honetan hutsetik hastea.

Europa eta munduko ekonomia-
ren itzalpean dago esnegintza,
baina herritarren eguneroko eraba-
ki txikiek ere eragina dute inguruko
baserrietan: erostean, hautatzen
dugun esne markan edota esnekien
aukeraketan.

Hemen ere, dena ez da txuri edo
beltz. Errealitate desberdinak dituz-
ten hiru baserritarren iritziak jaso
ditugu.

Zubeldiak, aita eta anai-arrebekin batera darama baserriko negozioa aurrera. ATARIA

Xabier Zubeldia • Ondartza-bitarte baserria (Asteasu)

«Administrazioak sartu beharko luke eskua
hemengoa kontsumitzeko lana eginez»

Zaila da zure adineko jendea

baserrian topatzea…

Betidanik aritu naiz aitari laguntzen,
eta lanean serio hasteko garaia iri-
tsi zitzaigunean, etxean geratzea
erabaki nuen lanean. Izan nituen
nire zalantzak eta loturarekiko bel-
durrak, baina tailer batean ez nuen
nire burua ikusten. Baserrian gaude

baino ez zerotik hasita, baizik eta
bide bat segitzen.
Kuoten libratzetik denbora igaro-

ta, nola dago esnegintzako pano-

rama?

Guk ere ez dakigu ziur nola eragingo
digun, baina produkziorako aukera
handiagoak dituztenak izango dira
araudi hau aprobetxatuko dutenak,

eta Euskal Herriko lurralde izaera-
gatik guk zaila daukagu.
Zein estrategia duzue egoera

berri honetan? Nondik hobetu dai-

teke?

Guk gurean segi behar dugu, lanak
ondo egiten eta kalitatezko esnea
produzitzen. Gure egoera hobetze-
ko bidean, administrazioak sartu

beharko luke eskua, kanpotik dato-
rrena neurtuz edo hemengoa kon-
tsumitzeko lana eginez.
Kaikuk KM 0 dio bere publizitate-

an. Baina hemendik esnea hartu,

Urnietara Kaikura eraman, handik

bestelako banatzaileetara, eta

azkenik, Asteasuko dendara. Ez

al dago beste biderik?

Kaikuren esnea da gertukoena, hor-
tik publizitatearen mezua. Merka-
tuan dagoen beste esne gehiena,
kanpokoa da, hemendik milaka
kilometrotara dauden behiena. 
Energiarekin ikusten zaizu. Espe-

rantzarekin bizi duzu?

Instalakuntza aldetik eta, nahiko
prestatuta gaude, inbertsio handie-
nak eginda. Lotura eta gorabeherak
direla eta, izaten ditut bolada txa-
rragoak, baina gustatzen zaigun ofi-
zioa da. Esaerak dioen bezala ‘gus-
tuko lekuan aldaparik ez’,  edo
aldapa xamurragoak behintzat.
Honetan hasi nahi duenarentzat
ezinezkoa da, baina guk lehenago-
ko lanari ematen diogu jarraipena,
aita eta hiru anai-arrebak aritzen
baikara.

Leire Lizeaga eta Andoni Egiak yogurtak eta izozkiak saltzen dituzte. J. OZAITA

Leire Lizeaga • Larreta baserria (Orendain)

«Kontsumitzaileek dute giltza eta norberaren
erabakietan eragin beharra daukagu»

Larreta baserria. Hamarkada

ugari jada sektorean. Nola izan da

prozesua?

Lehen etxeko ukuiluan zituzten
behiak, beste animaliekin batera.
1980.urtean, ordea, nire bikotea
den Andoni Egiaren gurasoek ukui-
lua egin zuten baserritik abereak
ateraz. 30 buru ingurura igo ziren.
Eta Andoni baserrian lanean 

hasi zen garaian, berriz ukuilua han-
ditu zuten, eta ia 100 behira igaroz.
Gaur, 35 behietara itzuli gara berri-
ro, baina esnea saltzetik produktua-
ren eraldaketara salto eginez.
Eta nolatan egin zenuten bada,

halako saltoa?

Urte txarrak pasa ditugu ekonomi-
koki. Lehen, Andoniren gurasoek
30 behien apustua egitean, lana

egin eta dirua ikusten zuten. Ostera,
dena aldatu eta egoera okertu zen:
pentsua gora eta esnearen prezioa
behera. Andoni, askotan, etsita
etortzen zen egun guztia lanean
aritu ostean. Jada, ia uztekotan
zela, beti buruan izan dugun horre-
tan apustu egitea erabaki genuen.
Gure produktuak egitea: jogurtak
eta izozkiak egiten ditugu egun.

Zein balorazio egiten duzue?

Oso gustura gaude, nahiz eta, orain
ere izaten diren buruhausteak.
Baina gure produktuak ditugu,
behien bizi-kalitatea asko hobetu
dugu… eta egiten dugun lan hori,
ilusio gehiagorekin egiten dugu.
Esne prezioaren loturatik askatu
gara, baina bestelako mundu bate-
an ere sartu gara: produktua den-
daz denda saldu, kalitate eta gertu-
tasunaren balio erantsi  hori
azpimarratzeko bideak landu…
Hemen ere, hasiera gogorra da,
baina behin oinarria eginda, erreza-
goa.
Nola ikusten duzu esnegintzaren

etorkizuna?

Ez dago erraza, baina jarraitu beha-
rra dago gertutasuna eta kalitatea
lantzen. Kontsumitzaileek dute gil-
tza eta norberaren erabaki horietan
eragin beharra daukagu. Guk, 
gure aldetik, produktu eta alor
berriak ditugu buruan, gaztak egi-
tea edota bestelako ideia bereziren
bat. Ikusiko dugu…

Ez dago etorkizun argirik. Ukuilu
asko itxi dira, eta berririk ez da ireki-
ko. Errentagarritasuna lortu behar
da ilusioa mantentzeko. Guk, kalita-
tea jaisten segi behar dugu. Txukun-
tasun, garbitasun eta kalitate kon-
trol aldetik, lehen mailan gaudela
esan dezakegu. Nire ustez, super-
merkatu handiek dute gure bizirau-
penaren giltza hein handi batean.
Gutxieneko prezio batzuk akordatu
beharko lirateke eremu horretan,
prezioaren ikuspegitik aparte, ikus-
pegi soziala ere kontuan izan behar-
ko luketelarik. Gure garrantzia balo-
ratu behar da paisaiaren mante-
nuan, produktuaren kalitatean
edota herri txikietan lanpostuak sor-
tzean. Eta hemen, bertako super-
merkatuek ere, apustu egin behar-
ko lukete bertako baserriengatik.
Ikuspegi ekonomiko eta prezioetatik
haratagoko ikuspegia izan behar da,
bestelako aldagaiak ere kontuan
hartuaz.



Lan munduko eta
euskalgintzako
hainbat eragilek
sustatutako
egitasmoa da

ERREDAKZIOA 

Hitz hauekin eman zion hasiera Kike
Amonarrizek gure eskualdeko eus-
kara ezagutza eta erabilpen zenba-
ki, portzentaje eta bestelako datu
festan sartu aurretik: Tolosaldean
ez bada lortzen euskara hizkuntza
hegemonikoa izatea, non lortuko
da, eta noiz?

Arrakastatsua izan zen Galtzaun-
di Euskara Elkarteak dinamizatu eta
koordinatuta Lehiberri zentroko au-
ditorioan egin zen aurkezpen ekital-
dia. Tolosaldeko Lan Munduko Eus-
kara Mahaia osatzen dutenek –To-
losaldeako Lanbide Institutua,
Inmakulada Lanbide Ikastetxea eta
Fraisoro Nekazal Ikastetxea; Tolo-
saldea Garatzen; ELA eta LAB sindi-
katuak; Amasa-Villabona, Irura,
Anoeta, Tolosa eta Ibarrako euskara
zerbitzuak; Euskararen Kontseilua,
Bai Euskarari Ziurtagiria Elkartea,
Banaiz Bagara, EMUN, EHE, UEMA
eta Galtzaundi daude ordezkatuak
mahai honetan- argi dute Tolosalde-
ak badituela baldintza eta ezauga-

rriak euskara lan-munduko hizkun-
tza hegemonikoa bihurtzerantz jau-
zia emateko. Hemen ez bada non?

Ideia honetan sakontzeko abian
dagoen Tolosaldeko Lan Mundua

Lan mundua euskaraz: Tolosaldean
ez bada, non? Orain ez bada, noiz?

Euskalduntzeko dinamika ekimena
aurkezteko antolatu du aipatu Eus-
kara Mahaiak ekitaldi hau, eta ber-
tara bildu ziren Tolosaldeko langile,
ikastetxe, enpresa, udal hautetsi
eta komunikabideetako ordezkari-
tza nahikoa zabala, proposamena
ezagutu eta ekimenari heltzeko in-
darrak hartzera.

Tolosaldeko datu soziolinguistiko
oinarrizkoak eta hainbat ikasle, lan-
gile, enpresari eta sindikatuetako
ordezkarien testigantzak biltzen di-
tuen Galtzaundik eta TOLOSALDEKO

ATARIA-ren artean ekoiztutako bideo
labur batek eman zion hasiera eki-
taldiari. Gero, adituen iritziak eta es-
perientzia batzuk ezagutzeko auke-
ra izan zen; denek bat egin zuten
ideia honetan: lan-munduan dabil-
tzan pertsonen inplikazioa nahita-
ezkoa da euskara hizkuntza hege-
monikoa izan dadin gurean. Kike
Amonarriz soziolinguistak, besteak
beste, esan zuen, Tolosaldean leku
gutxitan bezalako baldintzak ditugu-
la euskara hegemonikoa izan dadin,
baina horretarako, D ereduan beren
ikasketak egiten dituen %93,2 horri
lan-munduan euskaraz murgiltzeko
aukerak eman behar zaizkiola.

Joseba Barandiaran ekonomiala-
riak merkatuan jatorrizko nortasu-
nari bizkar ez ematea gain balioa
dela azaldu zuen, alegia, merkatua
ez dela fidatzen bere herriko hizkun-
tza kontuan hartzen ez duen enpre-
saz. Ideia honetan sakondu zuten
beren esperientzia bidez Jaime Ben-
goa (Copreci-Fagor, Arrasate e.a.)
eta Irati Perez de Goldarazena (Ore-
ka IT, Gasteiz); esparru zabalean
egiten dute lan bi enpresek, eta biek
erabaki dute euskara enpresaren
izaera eta jokamoldeetan ardatzean
kokatzea; bitartekoak jartzea eta

adituen laguntza eskatu die horrek,
baina batik bat, nahi izatea eta aha-
legina egitea - «nahigura» Bengoa-
ren hitzetan- norabide horretan; be-
raiek argi dute: euskarak balio eran-
tsia ematen dio merkatuan bere
eskaintzari, beren nortasunaren
adierazle argiena delako, eta hau
motibagarria da lan-talde osoaren-
tzat, ikasteko, hobetzeko zein era-
biltzeko. ELA eta LAB sindikatuetako
ordezkariek ere gaur beren jardun il-
doetan toki berezia duela euskara-
ren berreskurapenak azaldu zituz-
ten, euskal langileei aitortu beharre-
ko eskubide garrantzitsuetakoa
dela, eta ahaztu ezin duten eskaki-
zuna.

Ekitaldiaren azken zatian, Amaia
Karrera, Gorka Igartua eta Joxean
Tolosak -goian aipatutako Lanbide
Eskolen ordezkariak -, Tolosaldeko
Lan Munduko Euskara Mahaiaren
disposizioa agertu dute beren en-

presako jardunbidean euskara hiz-
kuntza nagusia izan dadin bidea
egin nahi dutenei laguntzeko: ahol-
kuak emanez, metodoak garatzeko
eta plangintzak egiteko bitartekoak
eskainiz ... Bukatzeko, dagoenerako
zeregin honetan murgildurik dau-
den eskualdeko enpresa guztien
lana goraipatu zuten, eta aitortza
publikoa egin zieten hamabi hauei:
Gureak, Hertell, Mutualia, Zizurkil
Elektrizitatea, Arrastoa tailerra, Ka-
tea Legaia, Iurramendi egoitza, Or-
kli, Ilarki, Bidapro, Asuntzion Klinika
eta Asegurugintza.

Lan munduko mugimendu esan-
guratsu hauen berri izan aurretik,
euskararen normalizatze bidean be-
rrikasi eta berrikusteko dugunaz iri-
tziak trukatzeko aukera izan zen bai-
ta, Tolosako kultur etxean ere. 

Bideak eta bidegurutzeak aipatu
dira bi bilkuretan. Mugimendua
dago hemen eta orain.

Lehiberri zentroan aurkeztu zuten Tolosaldeko Lan Munduko Euskara Mahaia. Kike Amonarrizek, besteak beste, datuak azaldu zituen. M. UGARTEMENDIA

Galtzaundiko ordezkariek dinamizatu dute lan mahaia. M. UGARTEMENDIA

Irurako Udalaren webgunea. ATARIA

IMANOL GARCIA LANDA IRURA

Irurako EH Bilduk salatu du udalak
«diru publikoaren erabilera bidega-
bea» egin duela, «EAJko lagunei
emanez diru publiko hori». Irurako
Udalaren webgunearen berritzea
Iketek enpresari ematearen arra-
zoia bertako nagusia EAJkoa dela
esan dute eta «ez kalitatearena».
Bere aldetik, Ana Leunda alkateak
azaldu duenez, webgunea berritze-
ko proposamen ezberdinak eskatu
zituen, «nire arduraren barruan bai-
tago». Proposamenak aztertu ondo-
ren, «Irura herriarentzat egokiena
zen proposamena» aukeratu zuela
azaldu du: «Ez merkeena ezta gares-
tiena, egokiena, proposamenak
aurkezten duen lan orduei eta eskai-
nitako baldintzei erreparatuz».

EH Bildutik gaiaren berri nola izan
zuten jakinarazi dute: «Webgunea
berritzeko enpresa kontratatzeko,
Irurako Udalak informatika gaietan
aholkularitza ematen dion enpresa-
ri eskatu zion proposamenak egite-
ko. Enpresa horrek hiru enpresen
artean bat aukeratzeko gomenda-
tzen dio udalari, 7.000 euro inguru-
ko aurrekontua aurkeztu dutenak».
Foru Aldundira egindako dei batean,
koaliziotik ikusten dute «mugimen-
du bat» izan dela: «Lehendabizi hiru
enpresa horietako bat dago sartuta,
eta gero aldatu egiten da, eta Iketek
enpresa agertzen da. Ondoren jaki-
ten dugu Iketekeko nagusietako bat
Joseba Ormazabal Tolosako EAJko
zinegotzia dela, eta gaia azaroko
osoko bilkurara eramaten dugu». 

Osoko bilkura horretan Leunda al-
kateari galdetzen diote Iketek en-
presa aukeratzearen arrazoia, eta
«erantzuten du merkeagoa dela».
Azaroko osoko bilkuran aurrekon-
tuak eskatzen dituztela azaldu dute
koaliziotik. «Ikusten dugu garestia-
goa dela, 12.000 euro gehi beza
duen aurrekontua aurkeztu duela
Iketek enpresak, eta abenduko oso-
ko bilkuran esaten diogu tranpetan
ari direla eta diru publikoa eman
dietela lagunei». 

Koalizioak gaineratu duenez,
«txosten bat erakusten digu, gero
onartzen du bere alabak egina dela,
esanez beste hiru enpresa horiek ez
dutela lan hori egiteko gaitasunik,

eta Iketek gaitasun gehiago duela
horretarako». Enpresa horiek ez di-
rela berriak esan du EH Bilduk: «Gai
horietan lanean ari direnak dira, eta
gainera enpresa horien izenak
eman ditu udalari aholkularitza zer-
bitzua ematen duen enpresak».
Osoko bilkura horretan ere Iketek
enpresari aurrekontua eskatzeko
ideia nondik sortu zitzaion galdetu
zioten alkateari. «Erantzuten du To-
losaldeko EAJren bilera batean ate-
ra zela aurrekontua eskatzeko pro-
posamena». 

Koalizioak ondorioztatzen due-
nez, «lan bat egiteko hiru aurrekontu
dituzte 7.000 eurokoak eta azkene-
an kontratatzen dute 14.000 euro-
koa, lan berdina egiteko. Gure ustez
argi eta garbi garestiagoa da, baina
alkatea urduri jarri zen, eta zerbait
esateagatik esan zuen merkeagoa
zela, eta ez onartzeagatik EAJkoa
zela enpresa horren nagusia». EH
Bildutik gaineratu dutenez, kontsul-
ta egiten ari dira gaia auzitegira era-
matea erabakitzeko.

Bestalde, Irurako EH Bilduk ere
gogora ekarri du azaroko plenoan
EAJko zinegotzi batek esandakoa:
«Guk horrelako asko eginak genitue-
la leporatu zigun. Akusazio bat egi-
ten ari zela esan genion eta frogak
erakusteko, bestela atzera bota be-
harko zuela publikoki esandakoa».
Abenduko osoko bilkuran «gaizki
hitz egin zuela» eta barkamena es-
katu zuela esan dute EH Bildutik,
eta gaineratu: «Beraiek bidegabeke-
ria hori egin dutela inplizituki onar-
tzea izan da». 

Ana Leunda: «Ni difamatzen 

saiatzen ari dira»

Erabakia hartzerakoan, Ana Leun-
dak jakinarazi duenez, «kontratazio-
aren kopuruari erreparatuz, legez
alkatearen ardura da erabaki hori

Diru publikoa «bidegabe»
erabiltzea egotzi dio 
EH Bilduk Irurako Udalari 
Udalaren webgunea
berritzeko kontratuak 
ika-mika sortu du EAJ 
eta EH Bilduren artean

Tolosaldea

hartzea. Batzuetan gutxieneko hiru
gonbidapen egin behar dira, eta ez
da hau kasua, eta besteetan lehia-
keta bidez, eta hau ere ez da kasua».

Iketek enpresa eta EAJko kide ba-
ten arteko loturari dagokionez, en-
presa horretan zortzi langile daude-
la esan du, eta horietako bat EAJko
kidea dela. «Zorionez, batzuen
nahiaren kontra, askatasun ideolo-
gikoa dugu gizarte eredu bezela.
Nire erabakiak inoiz ez dira herrita-
rren ideologi politikoan oinarritzen.
Besteengandik berdin pentsatzea
gustatuko litzaidake», zehaztu du
Leundak.

Irurako alkateak azaldu duenez,
«gauza bat argia da, Irurako EH Bildu
saiatzen ari dena egiten nirekin difa-
mazioa da, ez dago inolako irregu-
lartasunik. Kontu guzti honetan bi-
degabea den gauza bakarra funda-
menturik gabeko salaketa bat
egitea da. Enpresa bat eta bere lan-
gileak erabiltzea, etika gabeko joko
politiko bat eginez, benetan mintzen
nau». Leundak gaineratu duenez,
«Irura herriko ordezkari nagusia nai-
zen aldetik, merezi dudan errespe-
tua eskatzen dut. Ez niregatik, he-
rriagatik baizik».

I. GARCIA LANDA
AMASA-VILLABONA

Amasa-Villabonako EH Bildutik «go-
gor» salatu dute Iban Agirre alkateak
eta Amasa-Villabonako EAJk, Aizton-
doko presoen eskubideen aldeko
mugimendutik, bihar egingo den
Aiztondo bailara mailako manifesta-
ziora begira, «eskatutako konpromi-
soak ez betetzea». Zehazki hiru kon-
promiso aipatu dituzte: manifestu
bat adostea, manifestaziorako
deialdia egiteko prentsaurrekoan
parte hartzea eta manifestazio egu-
nean pankartan udaleko ordezkari
bat izatea. EH Bildutik azaldu dute-
nez, «ez dugu inondik inora ulertzen
zein arrazoik bultzatu dituen eraba-
ki hori hartzera eta publikoki azalpe-
nak ematea exijitzen diegu».

Iban Agirre alkateak azaldu due-
nez, «EH Bildukoei komentatu nien
gu erabat ados gaudela manifesta-
zioaren helburuarekin». Agirrek gai-
neratu duenez, «beraiek eskatzen
zuten udal gobernuak parte hartu
behar zuela manifestazioan eta ko-
munikazioan. Pankarta eramateko,
adibidez, ez dut nire burua ikusten.
Eta nik esaten nien, hau beraiek bul-
tzatu dutenez, udalaren izenean ere
beraiek joateko». Mobilizazioaren
helburuarekin ados daudela berre-
tsi du alkateak, eta gaineratu du:
«Gero, manifestaziora joan edo ez
joan, bakoitzaren esku geratzen
da». 

EH Bilduk gogora ekarri du aben-
duaren 31n egiten den manifesta-
zioa «euskal presoen giza eskubide-
en urraketak salatzeko eta Espai-
niar eta Frantziar gobernuei
dispertsio politika ankerrarekin bu-

EH Bilduk udalak
manifestaziora deitu
ez izana salatu du 
Iban Agirre alkatea:
«Udalak bat egiten du
mobilizazioaren
helburuarekin»

katzeko eta gaixotasun larriak dituz-
ten presoen kaleratzea exijitzeko»
dela. Aiztondo bailarako udalek,
hau da, Amasa Villabona, Zizurkil,
Asteasu, Larraul, Alkiza eta Aduna,
«azken urte luzeetan mobilizazio ho-
rretarako deialdia» egin ohi dutela
adierazi du koalizioak, eta gainera-
tu: «Aurtengoan, ordea, deialdi hau
ezin izan da udal guztien artean
egin, Villabonako udal gobernuak
manifestazio honekin bat ez egitea
erabaki baitu».

Duela aste batzuk manifestazio
horretarako proposatzen zen me-
zua Iban Agirre alkateari helarazi zi-
tzaiola azaldu du EH Bilduk. «Hala
nahi izanez gero, mezuan aldaketak
egiteko aukera ere eskaini zitzaion,
ezberdintasunen gainetik manifes-
tazio bateratua egitea izan baita bul-
tzatzaileen helburua», gaineratu du.
«Villabonako Udaleko gobernua gi-
datzen duen EAJk ordea, ez du ho-
rretarako inongo borondaterik ager-
tu eta manifestaziorako aste baten
faltan, deialdia ez egitea erabaki zu-
tela jakinarazi zuen Agirrek».

Urriaren 17an presoen eskubide-
en aldeko Aiztondora! egunarekin
Villabonako Udalak bat egin zuela
ekarri du gogora EH Bilduk, eta gal-
dera luzatu du: «Zer aldatu da azken
bi hilabetetan horrelako ziaboga
emateko?». Koalizioaren ustez,
Amasa-Villabonako EAJk «sentsibili-
tate falta izugarria erakutsi du», eta
gaineratu du «lotsa eta amorrua»
sentitzen duela «urte luzeetan lehen
aldiz Villabonako Udala abenduaren
31ko manifestaziorako deitzaileen
artean ez egoteagatik».

Amasa-Villabonako EH Bilduk bat
egin du manifestazio deialdiarekin
eta amasa-billabonatar guztiei par-
te hartzeko gonbita egin die. «Oste-
gunean 19:30ean Joxe Arregi pla-
zan izango gara euskal presoen es-
kubideen alde kalean. Ea behingoz
aurtengoa azkena den».

ERREDAKZIOA TOLOSA

Bidebieta auzoa biziberritzeko le-
hen fasea gauzatu da jada: aparka-
lekua amaituta dago. Aparkalekuak
113 autorentzako lekua izango du,
eta lehen hiru hilabeteetan froga
epealdian egongo da, funtziona-
mendua zelakoa den aztertuko da,
alegia.

Izan ere, Bidebieta auzoko apar-
kalekuak ordenatu egingo dira,
aparkaleku egokiak dauden lekuak
soilik utziz. Igaralde kaleko aparka-
lekuek orain arte bezala jarraituko
dute. Froga denboraldi hori bukatu
ondoren erabakiko da funtziona-
menduari dagokionean neurririk
hartu behar ote den hala ez, eta har-
tu behar izanez gero, zein neurri har-
tu behar diren.

Autoentzako guneari dagokionez,
sarrera eta irteera Eskolapioetara
igotzeko aldapan dago. Aparkaleku-
ra behin sartuta, autoak alde bana-

tan aparkatu beharko dira, baterian,
eta bi norantzako bidea izango du.
Horrez gain, aparkalekuko sarreran
bizikletentzako beste aparkaleku
bat ere eraiki da, N-1eko zubiaren
azpian. Aurrekontuari dagokionean,
udalak azaldu duenez, «prezioa ad-
judikaziotik behera egotea espero
da, 700.000 euro inguruan». 

Proiektua, zabalagoa

Aparkalekuarena, lehen urratsa
besterik ez da, izan ere, datorren ur-

Zabaldu dute Bidebieta
auzoko aparkalekua

Tolosako Udalak amaitu
du Bidebieta auzoa
biziberritzeko egin den
obren lehen fasea

113 autorentzako tokia du orain aparkaleku berriak. M. IRAOLA

tearen hasieran udalaren asmoa da
auzoko irisgarritasun baldintzak ho-
betzea, urbanizazioa eraberritu eta
Igaralde kalea zabalduz. 

Modu horretara autobusek eta
gainerako ibilgailuek gune horretan
dituzten zailtasunak konpondu nahi
dira. 

Ondoren, Tolosako Udalak, Bizkai
Kaleko eta Izaskun Auzoko irisgarri-
tasuna aztertuko du bizilagunekin
batera.
• tolosa@ataria.info •

Irudia Altzo

Astrain-Agirrezabala familiarentzat

Altzoko Udalak, urtero egin moduan, Gabon egunen bueltan saski
eder bat zozketatzen du herritarren artean. Aurten, Astrain-Agirreza-
bala familia izan da zortea izan duena, eta saria dagoeneko jasoa
dute. On egin! ATARIA

Irudia Ikaztegieta

Lau saski, lau etxeetara

Ikaztegietako Udalak azken urteetan egutegi bat banatzen du etxe
guztietara zenbaki batekin. Aurten, berrikuntza moduan, zenbaki ba-
ten tokian lau saritu dituzte. Herriko haurrek eskolan atera zituzten
lau zenbakiak, eta agertu dira eta guztiek jaso dute saria. ATARIA



ASIER IMAZ 

IV. Antton Pebeten Oroimenezko
Txapelketaren finalak larunbatean
jokatuko dira, Villabonako Beharza-
na pilotalekuan. Jaialdia 16:30ean
hasiko da. Tolosaldeko ordezkari ba-

karra egongo da final horietan: Al-
bizturko Xabier Telletxea. 

Iazko ediziotik finala errepikatuko
duten pilotariak Zubizarreta eta
Kastillo izango dira, beste guztiek le-
hen aldiz jokatuko dute txapelketa
horretako azken partida. Izen han-
diak bidean geratu dira, eta horrek
erakusten du edozeinek edozeini
irabaz diezaiokeela. Larunbateko
partidak handiak izango dira. 

Villabonan hiru final handi
jokatuko dira larunbatean

Intxaurdiko
lehen
txapeldunak

Tolosa CF-ko infantil A
taldeak irabazi du
elkartasun txapelketa 

ERREDAKZIOA TOLOSA

Asteburuan Intxaurdiko I. Elkarta-
sun Txapelketa jokatu zen, Donos-
tian. Tolosa CF-ko infantilen A talde-
ak irabazi zu finala, Intxaurdiren aur-
ka, 4-0. Azken partida horretara
iritsi aurretik, lehen fase bat jokatu
behar izan zuten tolosarrek. Urdinen
aurkariak Mariño, Urki eta Zumaia-
ko izan ziren, eta guztiei irabaztea
lortu zuten. Behin finalerdietan, Az-
peitiko Lagun Onaken aurka jokatu
zuten tolosarrek, eta partida hori 
2-0 irabazi zuten, finalerako txartela
lortuz. 

Amezketan, nazio mailako
txapelketaren azken final
laurdenak jokatuko dira

Azken final laurdena

Euskal Herriko Pilota Elkarteen Arte-
ko II. Nazio Mailako Txapelketa ari
dira jokatzen Amezketan, eta igan-
dean, azken final laurdenetako par-
tida jokatuko da. Huartek eta Buruz-
gainek neurtuko dituzte indarrak.
Irabazleak aurrera egingo du, finala-
ren atarian jokatuz. Aurrera Saiaz
izango da finalerdietan egongo den
Tolosaldeko ordezkari bakarra.

Kirolak

Igandeko partiden inguruan, La-
rrunarri pilotalekuan izen handiko
pilotariak ikusteko aukera egongo
dela azpimarratu behar da. Lau t’er-
dian Yoldi eta Garraldak neurtuko
dituzte indarrak. Frontoi osoan,
Laso eta Otxotorena ariko dira, eta
binaka, Etxebarria-Lintzoain, Iriarte-
Landiribar. Izenak kontuan hartuta,
Huarte izan daiteke faborito, baina
argi ibili beharko dute. 

IBARLOZA-IRIARTE

Maila oso ona. Markinarrak badaki pilota 
astintzea zer den.  Azpeitiarrak pilota luze 

jartzeaz gain, artista sena dauka. 

MARIEZKURRENA-OIARBIDE

Goruntza. Iruñeakoak eta Astigarrakoak 
hobekuntza handia egin dute. Hobetzen 

jarraitzeko bidea daukate, gainera. 

AZPIRI-KASTILLO

Joko puntu handian. Elorriokoak pilota bizi-bizi
ibiltzen du. Etxabarrikoa afizionatuetan dagoen

atzelaririk onenetarikoa da. 

MURUA-EGIGUREN

Aurrean nahiz atzean. Arrasatearra eta azpeitia-
rra txapelketan postuak aldatuz ibili dira. Ea fina-
lean nola jokatzen duten. Biak oso pilotariak dira.

ESKIROZ-ZUBIZARRETA

Zubizarreta. Aurrelari ataundarra izugarrizko 
boladan dago. Eskirozek ez du pilotarik galtzen

atzean. Txapela irabazteko faborito garbiak.

UGALDE-TELLETXEA

Bikote handia. Oiartzuar gazteak ezker 
aire bikaina dauka, eta Albizturkoak 
afizionatuetako ezkerrik ederrena. 

IV. ANTTON PEBETEN OROIMENEZKO TXAPELKETAKO FINALAK, LARUNBATA, 16:30EAN

Kadeteak Jubenilak Nagusiak

Jokin Alberdi,
Euskadiko txapeldun

ZIZURKIL. Legazpiko Ziklo Kros pro-
baren bosgarren edizioa jokatu zen
igandean, Euskadiko Txapelketa ere
bazena. Junior mailan Jokin Alberdi
zizurkildarra nagusitu zen, Julen La-
torreren aurretik. 30 segundoko al-
dea atera zion bigarrenari Alberdik.  

Zunba Kalean, Urte
Zaharrean

TOLOSA. Urtea ondo bukatzeko Zun-
ba saioa antolatu dute abenduaren
31n, ostegunez, Zerkausian.
11:15ean izango da saioa, eta herri-
tar guztiak gonbidatu dituzte Zunba
egitera. Mozorrotuta agertzeko au-
kera dagoela ere esan dute.  

GAUR

17º

12º

10º

04º

BIHAR

09:00-11:00: Pasahitza

eskualdeko albisteak, ekokultu-
ra, Joxemi Saizar 
Kale kantoitik eta errezeta.
11:00-12:00. Entzuteko jaioak

musika saioa.
12:00-13:00. Musika 

18:00-20:00. Goizeko saioak 
utzitako onena.

DEIALDIAK
AMEZKETA. Puzgarriak fron-
toian, 10:00etatik 14:00etara,
6 eta 11 urte bitartekoentzat.
18:00etatik 22:30era. sukalda-
ritza eta afaria, Gaztelekuan. 
ALEGIA. Gaztetxearen urteurre-
nean, 16:00etan, gaztetxearen
inguruko Tertulie + argazki eta
batallita bilketa izango da.
BERASTEGI. 09:00etan, Urepel
mendira irteera. Gero, mendian
izandakoek bazkaria.
20:00etan, luntxa. 22:30ean,
Sukarra 37 eta Guri 5 taldeen
kontzertua.
BERROBI. Nire etxea. Pentsatu,
eraiki, erakutsi. 3-7 urtekoen-
tzat, plazan. Zine emanaldia Pe-
likularen inguruan, ingelesez. 8-
16 urte.
ELDUAIN. Auzolanerako deia
parkeko bailak margotzeko,
11:00etan.
IKAZTEGIETA. Gabonetako Pilo-
ta Topaketen finalak jokatuko
dira, 16:00etan, pilotalekuan. 
IBARRA. Gabon autogestiona-
tuen barruan, Desobedientzia:
elkartasunetik konpromisora
dokumentala, 19:00etan, gaz-
tetxean. 
IRURA. 16:00. Gaztelekukoen-
tzat euskal tonbola, 16:00etan,
eta Patata Tropikalaren eskutik
Azken Eguzkilorea ikuskizuna
Kulturunean, 17:30ean.
TOLOSA. Tor magoa, Hator ma-
giara ikuskizuna, 12:00etan,
Zerkausian.
TOLOSA. Leidorreko zine foru-
mean, Isla bonita filma jatorriz-
ko bertsioan ikusteko aukera
izango da, 19:15 eta 21:45ean.

Irudia Tolosa

Elkartasuna azaltzeko modu ugari
Urtarrilaren 5era bitarte egongo da zabalik Laskorain
ikastolak antolatzen duen Merkatu Txikia. 20 urte be-
tetzen ditu aurtengoan ekimenak, eta bertan saldu-
takoagatik biltzen duten dirua Ibarratik Misio Taldea-
ren eta Tolosaldea Sahararekin elkartearen artean

banatuko dute. Herritarrek erosteaz gain, bertara
eraman ditzakete salduak izateko produktuak. Egun
osoan dago irekita, kultur etxean, Merkatu Txikia: goi-
zez, 10:00etatik 13:00etara, eta arratsaldez,
17:00etatik 20:00etara. I.T.


